
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

Бугунги кунда Республикамизда таълим тизимига ахборот-коммуникация  

технологияларини  жорий  этиш  орқали  унинг  са-марадорлигини  ошириш  бўйича  бир  

қатор ижобий ишлар амалга оширилмоқда. Жумладан, “Электрон таълим” миллий 

жараёни барпо  этилди.  У  мустақил  таълим  олишга йўналтирилган  бўлиб,  ўқитиш  

жараёнида ўқитувчининг  шахсан  иштирок  этишга  зарурият  қолмайди,  таълим  

олувчилар  барча топшириқларни мустақил бажаришга, ўқув жараёнини  

такомиллаштиришга  имконият  яратилади[1]. Ўқув  жараёнида  кафолатланган  

натижага  эришиш  эса  машғулотларда  ахборот-коммуникация  технологиялардан  

самарали  фойдаланишни  кўзда  тутади.  Ўқув машғулотларини  самарали  ташкил  

этишда компьютернинг дастурий воситалари асосида  яратилган  ўқув-услубий  

материаллар  ва электрон ўқув адабиётлардан (электрон дарслик, электрон ўқув 

қўлланма ва бошқалар) фойдаланишдан  асосий  мақсад  замонавий ахборот-таълим  

муҳитини  шакллантириш, ахборот-педагогик  ва  компьютер  технологияларини  

қўллаш  орқали  таълим  жараёнининг самарадорлиги, сифати ва унумдорлигини  

ошириш,  таълимнинг  масофадан ўқитиш усулларини амалда жорий этиш ва 

умумжаҳон  электрон  ўқув  тизимига  киритишдан иборат. 

Ўқув адабиётлари билан боғлиқ бўлган кўп тушунчалар охирги йиллар давомида 

сезиларли даражада ўзгарди, қуйида электрон ўқув адабиётларга тегишли бўлган 

айрим тушунчаларнинг тавсифини келтирамиз[2]. 

Дарслик – давлат таълим стандарти ва ўқув дастурига мос келувчи, ўқув фани ёки 

унинг бўлими, қисмининг тизимли баёнини ўз ичига олувчи ва шу турдаги нашр 

сифатида расман тасдиқланган ўқув нашри. 

Ўқув қўлланма – дарсликни қисман ёки бутунлай тўлдирувчи ва шу турдаги нашр 

сифатида расман тасдиқланган нашр.  

Электрон ўқув  адабиёти – замонавий ахборот технологиялари асосида 

маълумотларни жамлаш, тасвирлаш, янгилаш, сақлаш, билимларни интерфаол усулда 

тақдим этиш ва назорат қилиш имкониятларига эга бўлган манбадир.  

Электрон дарслик – компьютер технологиясига асосланган ўқув услубини 

қўллашга ҳамда фанга оид ўқув материаллар, илмий маълумотларнинг ҳар томонлама 

самарадор ўзлаштирилишига мўлжалланган манбадир.  

Мультимедиали электрон дарслик – ҳаракатли, товушли, кўргазмали ва 

мультимедиа имкониятларига эга бўлган электрон дарсликдир. Бошқачароқ айтганда, 

мультимедиали электрон дарслик мультимедиа технологияси ёрдамида ахборот-

таълим ресурсларидан фойдаланиш имкониятларини кенгайтирувчи электрон 

дарсликдир.  

Мулътимедиали ўргатувчи мажмуа – бу таълим олувчиларни касбий фаолиятга 

тайёрлашнинг ахборот – методик воситаси бўлиб, у ўз ичига аниқ таълимий 

вазифаларни ҳал қилиш учун турли кўринишдаги (видео маъруза,  махсус  

видеороликлар  ва  бошқалар)  ўзаро  бир-бирига  боғлиқ  ахборотлар иштирок этадиган 

мустақил ва янгиланадиган интерфаол нашрларни олади. 

Техника  олий  таълим  муассасаларида меҳнат муҳофазаси ва техника 

хавфсизлиги қоидаларини ўқитиш бўйича  яратиладиган  мулътимедиали  ўргатувчи  

мажмуа  эса  олий  таълим  муассасаларида  талабаларни  бўлажак касбий  фаолиятга  

тайёрлашнинг  ахборот  – методик воситаси сифатида қуйидаги асослар бўйича 

таснифланиши мумкин: 

1)  тизимлаштирилган  назарий  билимларни ўз ичига оладиган ҳамда 

талабаларда умуммаданий ва касбий компетенцияларни шакллантириш мақсадида фан 

ўқув дастурларида кўзда тутилган ва эгалланиш лозим бўлган  фаолият  турларини  

белгилайдиган ўқув-назарий  мулътимедияли  ўргатувчи мажмуалар.  Улар  дарслик,  

ўқув  қўлланма, маърузалар курси, алоҳида маърузалар каби кўринишларда тақдим 

этилиши мумкин; 

2)  алоҳида  мезонлар  бўйича  тартибланган  ва интерфаол шаклда баён этилган, 

шунингдек  мантиқийлик  ва  баённинг  изчиллиги  билан  фарқланувчи  ахборотни  ўз 

ичига  оладиган  ўқув-амалий  мультимедиали  ўргатувчи  мажмуа.  Бундай  мажмуалар, 

практикумлар, масала ва машқлар тўплами, албомлар, атласлар ва бошқа кўринишида 

тақдим этилиши мумкин; 

3) ўқув фанини мустақил ўрганиш учун тартибланган ўқув  материалларини,  

интерфаол  шаклда  баён  этиладиган  билимларни мустаҳкамлаш методикасини  ўз  

ичига  оладиган  ўқув-методик  мулътимедиали  ўргатувчи мажмуалар. Ушбу турдаги 

мулътимедияли ўргатувчи мажмуа услубий тавсиялар, ўқув-маълумотномали  нашрлар,  

атамалар луғатлари, ўқув-библиографик маълумотномалар каби кўринишларда тақдим 

этилиши мумкин[3]. 

Ахборот технологиялари асосида фундаментал фанларни ўқитиш 

самарадорлигини ошириш муаммолари, бунда электрон ўқув адабиётлардан 

фойдаланиш хусусида кўпгина тадқиқотлар ўтказилган, қуйида шу масалаларга 

тўхталиб ўтамиз[4]. 

Дарсларнинг сифати ўқитилаётган мавзуга ўқитувчининг нечоғли маъсулият 

билан ёндашиши, унинг мазмунини талабаларга  етказишга қаратилган маҳорати ва 

фаолияти билан белгиланади.  

Айни вақтда таълим муассасаларини компьютерлаштириш ўзининг юқори 

даражасига кўтарилиб, компьютерлар асосида янги ахборот технологияларини ҳаётга 

татбиқ қилиш кенг амалга оширилмоқда. Ахборотлар жамиятига ўтишда ҳар қандай 

етук даражали замонавий мутахассис компьютерлар, телекоммуникация ва бошқа алоқа 

воситаларидан унумли фойдалана олишни билиши зарур. Шундай экан, бўлажак етук 

мутахассисларимизни билимли ва замон талаблари даражасида тайёрлаш учун олий 

таълим муассасаларида таълим сифатини бошқаришда ахборот технологияларидан 

самарали фойдаланиш яхши натижа беради. Аудиторияларни замонавий техника 

воситалари билан жиҳозлаш ва улардан дарс жараёнида фойдаланиш, меҳнат 

муҳофазаси ва техника хавфсизлиги қоидаларини ўқитишдан амалий машғулотларни 

олиб боришда замонавий техника воситалари, яъни компьютерлар, проекторлар, видео, 

аудио воситаларни қўллай билиш таълим сифатини янада оширади. 

Техника  олий  таълим  муассасаларида  тайёрланаётган  бўлажак  муҳандисларда  

меҳнат мухофазаси ва техника хавфсизлигига оид  компетенцияларни шакллантириш, 

назарий билимларни ўзлаштириш, амалий кўникма ва малакаларни шаклантиришни,  

шунингдек  ишлаб  чиқаришда  рўй  бериши  мумкин  бўлган  турли хил  

шикастланишлардан  огоҳлантиришни, жароҳатланганларга  биринчи  ёрдам  кўрсатиш  

ва  ишларни  хавфсиз  методлар  билан ташкил этишни назарда тутади. 

Масалан, электр хавфсизлиги ва электр мосламалари ҳамда ерга улаш 

мосламалари бўйича  мулътимедиали  ўргатувчи  мажмуа мазмунига  умуммаданий  ва  

касбий  компетенцияларни шакллантиришни таминловчи қуйидаги ўқув материаллари 

киритилган: 

 электр хавфсизлиги асослари; 

 ерга  улаш  мосламаларини  монтаж  қилиш  бўйича  операциялар  (монтаж  

қилиш технологияларини билиш, созлаш, конструкцияларни синаш ва фойдаланишга 

топшириш, муҳандислик тизимлари  ва  қурилиш  объектлари  жиҳозлари,  корхона  

чиқарадиган  маҳсулот намуналарини  билиш;  жиҳозлар  ва техник  таъминот  

воситаларини  тажрибавий текшириш методларини эгаллаш;  

 қурилиш  объектлари,  жиҳозлари,  техник  ҳолатни  ва  қолдиқ  ресурсни  

баҳолаш методларини эгаллаш; 

 электр  мосламаларини  ерга  улашни ҳисоблаш  методикаси  (табиий  

фанларнинг  асосий  қонунларини,  математик моделлаштириш,  назарий  ва  

экспериментал тадқиқот методларини қўллаш); 

 электр  мосламаларини  ерга  улаш  масалаларини  лойиҳалаш  алгоритми 

(муҳандислик тадқиқотларини ўтказиш методларини эгаллаш); 

 электр  жиҳозлари  қурилмалари  қоидалари  (муҳандислик  тадқиқоти  

соҳасидаги  меъёрий  базалар,  бино  ва  иншоотларни  лойиҳалаш  тамойилларини 

билиш); 

  электр  жиҳозларни  ишлатишда  меҳнат мухофазаси ва техника хавфсизлиги 

қоидаларини ўқитиш бўйича  тармоқлараро  қоидалар (ишлаб чиқариш ходимлари ва 

аҳолини рўй бериши мумкин бўлган авария, ҳалокат, бахтсиз ҳодисалардан ҳимоялаш 

методикаси асосларини эгаллаш)[5].  

Масофали таълимга мўлжалланган ахборот воситаларининг шиддат билан 

ҳаётимизга кириб келиши информацион технологиялар асосида меҳнат муҳофазаси ва 

техника хавфсизлиги қоидаларини ўқитиш таълимида янги вазифаларни келтириб 

чиқармоқда. Шу ўринда мезонлар, уларнинг мақсадларини англаш ва англатиш 

услубларини ишлаб чиқиш, ўз-ўзини мўтадиллашни сайқал топтирувчи 

телекоммуникацион усул ва стилистикасини яратишга интилишнинг зарурлигини 

билдиради. Информацион технология талабаларда муҳим ижтимоий эҳтиёжларни 

фаоллаштиради, чунки бу воситаларни кузатиш орқали тингловчи янги жараёнда ўз 

ўрни борлигини ҳис эта бошлайди. Информацион технология орқали педагог ўзининг 

ахборотлар мажмуини кўпайтирибгина қолмасдан,  дунёнинг исталган бурчагидаги 

касбдошлари билан амалда мулоқотда бўлиш имконини қўлга киритади. Бу эса дарс 

сифатини оширишга ҳамда янги усул технологияси самарадорлиги унда эришилган 

натижа, вақт сифати билан баҳоланишини ҳисобга олсак, у пайтда таълим жараёнида 

ҳам янги сифат томонларини шакллантиришга тўғри келади. 

Ҳозирги кунда энг содда ва мураккаб табиий ҳодисаларгача компьютер ёрдамида 

моделлаштирилмоқда, тадқиқот ўтказишда ҳисоблаш эксперименти вазифасини 

ўтамоқда, яъни ҳисоб-китобларнинг инсонни зериктирадиган томонларини ўз 

зиммасига олмоқда, тадқиқотчи фаолиятини фаоллаштиришга хизмат қилиб, оддий кўз 

билан илғаб олиш мумкин бўлмаган ҳолларда замонавий ахборот воситалари кўмагида 

“кўрмоқда”, натижалар тўплаб, унинг долзарблигини, сифатини  текширишга имкон 

бермоқда. Умуман, ўқув жараёнида назария ва амалиётни биргаликда ўтказиш яхши 

натижалар беради. 

Илмийлик тамойили асосида мультимедиали ўргатувчи мажмуа учун ўқув 

материалини  танлаш,  талабаларда  каталоглар,  архивлар  ва  ахборот  шакллари  билан  

ишлаш кўникма  ва  малакаларини  шакллантириш; картотекаларни тузиш, 

аннотациялар, блок-схемалар, ўқув-ишлаб чиқариш лойиҳаларни  тузиш,  чизмалар,  

диаграммалар  ва  графикларни  ясаш,  тақдимотлар  тайёрлашга имкон беради. Масалан, 

электр хавфсизилиги ва электр мосламалари  ҳимоя  қилиш  ерга  улаш  қурилмалари 

бўйича мультимедиали ўргатувчи мажмуада намунавий харитани ўз ичига  олган  

модулда,  талабаларга  ишларнинг алоҳида  турларини  бажаришга  оид  технологик 

харитани яратиш бўйича маҳаллий ва хорижий тажрибаларни ўрганиш ва таҳлил 

қилиш, ўрганилган шаклда шарҳлаш, ҳисобот тайёрлаш шунингдек ишларнинг алоҳида 

турларини бажариш таклиф этилади[6]. 

Замонавий мутахассислар эга бўлиши керак бўлган билим, кўникма ва малакалар 

мазмуни узлуксиз ўзгариб, ҳажми ошиб бормоқда. Олий техника таълимида  меҳнат 

муҳофазаси ва техника хавфсизлиги қоидаларини ўқитишнинг инновацион методик 

асосларини такомиллаштиришда информацион технологияларидан самарали 

фойдаланиш керак. Ўқув жараёнида информацион технологиялар ўрганиш объекти 

сифатида ҳам, ўқитиш мазмунини ўзлаштириш ривожи ва диагностикаси, тарбия ва 

ўқитиш воситаси сифатида ҳам бўлиши мумкин.  

Олий техника таълимида  меҳнат муҳофазаси ва техника хавфсизлиги 

қоидаларини ўқитишнинг инновацион методик асосларини такомиллаштириш 

қуйидаги шароитларда самаралироқ бўлади: 

 меҳнат муҳофазаси ва техника хавфсизлиги қоидаларини ўқитиш соҳасида 

билим, кўникма ва малакаларни шакллантирувчи, талабаларнинг касбий 

тайёрлигининг ҳозирги жамият талабларига мослигини таъминловчи тизимнинг 

мавжудлиги; 

 талабаларда зарурий билим, кўникма ва малакаларни шакллантириш 

имконини берувчи мос услубий таъминот ва моддий ўқув базанинг мавжудлиги. 

Олий техник таълимда меҳнат муҳофазаси ва техника хавфсизлиги қоидаларини 

ўқитишнинг методик асосларини ташкил этувчи педагогик қонуниятлар  қуйидаги 

хусусиятларда намоён бўлади: 

- мақсадларнинг ўзаро алоқаси, таълимни ахборотлаштириш шартлари 

ўқитишнинг услуб ва мазмуни, информацион технологияларидан фойдаланиш билим ва 

малакаларининг сифатини ўқитиш воситалари тизимига ва талабанинг шахсий 

хусусиятларига боғлиқлиги; 

- информацион технологиялари, энг аввало, мутахассиснинг бўлажак касбий 

фаолият соҳасидаги билимларининг кенгайиши, чуқурлашуви ва мустаҳкамланиши 

воситаси эканлиги;  

- машғулотлар ва дидактик воситаларнинг асосланган ва тажрибада 

текширилган тизими талабаларни ўқиш жараёнида информацион технологиялардан 

фойдаланишга тайёрлашнинг зарурий даражасининг таъминлаганлиги. 

Электрон ўқув адабиётларини яратиш технологиялари билан М.Олимов, 

А.Жумабоевлар тадқиқотлар олиб боришган. Унга кўра, меҳнат муҳофазаси ва техника 

хавфсизлиги қоидаларини ўқитишнинг методик асосларига доир мультимедиали 

электрон ўқув адабиётларни яратишда қуйидагиларга эътибор бериш зарурлигини 

таъкидлашган[7]: 

- фан мавзулари ва материалларининг олдиндан тузилган ҳамда тасдиқланган 

намунавий  ва ишчи дастурларига мос бўлиши; 

- ҳар бир мавзу материаллари етарли ва тўлақонли тарзда ёритилиши ҳамда мос 

ҳолда керакли график тасвирлар, анимациялар, жадваллар билан тўлдирилган бўлиши; 

- ҳар бир мавзу ёки бўлим материалларини ўзлаштириш жараёнида ўз билимини 

назорат қилиш учун назорат саволларининг берилиши, шу билан бирга ҳар бир боб учун 

тест саволлари бўлиши ва унга жавобларнинг киритилиши. Агар тест синовлари 

ўтказиш жараёнида ижобий жавоб олинса навбатдаги бобга ўтиш учун рухсат 

берилишини ташкил қилиш, акс ҳолда китобни ўқишни давом эттира олмаслиги 

таъминланган бўлиши; 

- белгиланган мавзу ёки бўлимдаги асосий таянч сўз, ибораларнинг ажратиб 

кўрсатилиши ва уларга зарурий ҳолатларда кўпроқ маълумот олиш имкониятининг 

яратилиши. 

Юқоридаги таҳлиллар натижаси шуни кўрсатдики, меҳнат муҳофазаси ва техника 

хавфсизлиги қоидаларини ўқитишнинг методик асосларига доир электрон методик 

таъминот янги педагогик технологиялар орасида алоҳида ўрин эгаллайди, оддий 

дарсликдан  қуйидаги хусусиятлари билан тубдан фарқ қилади: 

 ўқитувчига энг яқин услубий ёрдам кўрсатувчи восита; 

 меҳнат муҳофазаси ва техника хавфсизлиги қоидаларини ўқитишнинг 

методик асосларини ўқитишнинг ҳар бир бобига, мавзусига тегишли назарий ва амалий 

маълумотлар, лаборатория машғулотлари кабиларни овозли кўргазмали воситалар 

орқали кўрсатиш имкониятларининг мавжудлиги; 

 турли маълумотларнинг ҳаракатда намоён бўлиши; 

 фанга оид амалий дастурлар мавжудлиги; 

 меҳнат муҳофазаси ва техника хавфсизлиги қоидаларини ўқитишга оид тест 

саволлари, топшириқлар, дам олиш ўйинларининг мавжудлиги; 

 маълумотларнинг ихчамлиги; 

 қисқа вақт ичида кўп маълумот бериш имкониятининг мавжудлиги; 

 талабаларнинг ўзлаштириш самарадорлигини юқори бўлиши.  

Шу билан бир қаторда талабаларнинг мустақил фаолият кўникмаларини 

ривожлантиришга, ўзлаштирилган билимларни кундалик турмуш амалиёти билан 

боғлашга, таълим ва тарбияни ўзаро чамбарчас боғлашга, ўзлаштирилган билимларни 

мустаҳкамлашга хизмат қилмоғи зарур.  

Мультимедиали электрон қўлланмалар яратишга қўйиладиган 

такомиллаштирилган асосий педагогик мазмуни 1.2-жадвалда келтирилган: 

1.2-жадвал. 

Меҳнат муҳофазаси ва техника хавфсизлиги қоидаларини ўқитишга доир 

электрон қўлланмалар яратишга қўйиладиган асосий педагогик-психологик 

талаблар 

№ Педагогик талаблар Талаб мазмуни 

1. Мазмуннинг 

илмийлиги 

 

 

Педагогика, психология ва олий техника 

фанларини назариясининг асосий 

тамойилларини ҳисобга олган ҳолда  ўқув 

фаолиятининг мазмунини таъминлаш 

2. Очиқлиқ (ойдинлик) Ўқув  фаолиятини бошқаришнинг ихтиёрий 

усулини татбиқ қилиш имконияти, яъни бир 

томондан  ўқитиш мақсадларига  мос келувчи 

танлашнинг мавжудлиги, иккинчи томондан 

ўқув фаолиятини бошқариш усулларига  

ўзгаришлар киритиш, модификация 

имкониятларини таъминлаш 

3. Мақсадга йўналганлик Ўрганувчини ўқитишнинг яқин ва узоқ 

мақсадлари, мақсадга эришиш даражалари 

ҳақидаги доимий ахборотлар билан 

таъминлаш 

4. Мотивлаштиришни 

таъминлаши 

Ишнинг фаол шакллари, юқори 

кўргазмалилик, ўз вақтидаги тескари алоқа, 

мақсадга йўналганлик билан 

мустаҳкамланувчи доимий юқори 

мотивлаштиришнинг шаклланиши 

мотивлаштириш компьютернинг ўзигагина 

бўлган қизиқиш ҳисобига кетмаслиги лозим 

5. Кириш назоратининг 

мавжудлиги 

Ўқувчининг иш олдидан ўқитишни 

индивидуаллаштириш мақсадидаги 

диагностикаси шунингдек, талаб қилинган 

биринчи ёрдамни кўрсатиш 

6. Ўқитишни 

индивидуаллаштириши 

Ўқув фанининг яккалаштириш мазмуни ва ўқув 

топшириқларининг қийинлиги талабаларнинг 

яккахон ва ёши имкониятларига мос келиши ва 

тажрибадан ўтган билимлар, малака ва 

кўникмаларни ҳисобга олган ҳолда кўрилиши 

лозим. Яккахон ёндашувни татбиқ қилиш учун 

дастур талабанинг динамик моделини  ўз ичига 

олиши керак 

7. 

 

Ўқитишни 

ҳамкорликда олиб 

боришни таъминлаши 

Дастур имкон қадар ҳамкорликдаги 

фаолиятини моделлаштириш керак 

8. Мантиқий ва тизимли 

фикрлашни 

шакллантириш и 

 

Дастур ижодий фикрловчи қарама-

қаршиликларни кўра олишга лаёқатли, 

шунингдек, мустақил равишда муаммоларни 

қўя олувчи ва ҳал қила олувчи мутахассисларни 

тайёрлашни таъминлаши лозим 

9. Тескари алоқани 

таъминлаши 

Тескари алоқа педагогик нуқтаи назардан 

тўғри бўлиши керак, яъни у нафақат йўл 

қўйилган хатоликлар ҳақида, балки, уларни 

бартараф этиш ҳақидаги ахборотларни ҳам ўз 

ичига қамраб олиши керак 

10. Ёрдам тизимининг 

мавжудлиги 

Ёрдам тизими кўп даражали, педагогик нуқтаи 

назардан асосланган, масалани ечиш ва уни 

ечиш усулининг ўзлаштирилиши учун етарли 

бўлиши керак 

11. Билимлар базаси 

мавжудлиги 

Ўқув материалини, билимлар базасини, 

топшириқлар банкини кўп даражали ташкил 

этишнинг мавжудлиги қўйилган талабларга 

риоя қилиш 

12. Интеллектуал 

ядронинг мавжудлиги 

Дастурий воситалар эксперт тизимлари ва 

сунъий интеллект воситаларини қуришда 

фойдаланилган берилганларни қайта ишлаш 

усулларини татбиқ қилиш ҳисобига таъминлаш 

мумкин 

13. Педагогик 

эгилувчанлик 

Дастур ўқувчига ўқиш стратегияларини ёрдам 

характери, ўқув материалининг берилиш 

тезлигини танлаш ҳақида мустақил қарорни 

қабул қилишга имкон бериши керак. Аввал 

ўтилган ўқув материалига кириш имконияти, 

дастурдан унинг ихтиёрий жойида чиқиш 

имконияти таъминланган бўлиши керак 

14. Икки томонлама 

мулоқотни 

таъминлаши 

Талаба савол бера олиш имкониятига эга 

бўлиши керак, бошқариш нафақат компьютер 

томонидан, балки ўрганувчи томонидан ҳам 

амалга оширилиши керак 

15. Орқага қайтиш 

имконияти 

Мустақил ишлаш давомида талаба йўл қўйган 

хато ҳаракатларни ортга қайтариш ҳоллари 

кўриб чиқилган бўлиши керак 

16. Рефлексия мавжудлиги Ўргатилаётган ҳаракатларни кетма-кет 

тўғрилаш мақсадида рефлексиянинг 

натижаларини дастур тўплаши керак 

17. Ҳужжатлаштириш 

имконияти 

Дастур ўқитиш жараёнининг боришини ва 

унинг натижаларини зарурий ахборотларни 

тўплаши ва қайта ишлашига мўлжалланган 

модулларга эга бўлиши керак. Шунингдек, 

дастур таълимни бошқариш тизимининг 

мутахассисларини бошқариш ҳақида ҳам 

зарурий ахборотларни тўплаши ва қайта 

ишлаши лозим 

Турли хил услублар, ўқитиш шакллари  маълум дидактик тизимни ташкил этади. 

Бу тизим ўқитишда шахсий йўналтирилган ёндашувни  акс эттиради, танқидий ва 

ижодий фикрлашни  етарлича муваффақиятли  шакллантиришга  ёрдам беради, ахборот 

билан ишлаш малакасини шакллантириш имконини яратади. Буларга қуйидагилар 

киради: кичик гуруҳларда  ўқитиш; ҳамкорликда ўқитиш (cooperative    learning); 

лойиҳалар усули; турли даражали ўқитиш; “талаба сумкаси”; Интернет-технологиялар. 

Интернет-технологияларнинг имкониятларини ўрганиб чиқиб, уларнинг 

масофавий ўқитишда фойдаланишнинг хусусиятларига тўхталамиз. Бунинг учун, 

базавий масофавий ўқитишнинг ахборот  воситавий муҳитини кўрсатиш зарур. У  

масофавий ўқитиш курслари, электрон қўлланмаларни ўз ичига олади. Улар  таълим 

серверларида  жойлашган бўлади. Масофавий ўқитишнинг ахборот воситавий муҳити 

қуйидагилар бўлиши мумкин[8]: 

1) виртуал кутубхоналар; 

2) таълим ресурсларининг маълумотлар омбори; 

3) ўқитиш мақсадларига мўлжалланган web-квестлар; 

4) телекоммуникацион лойиҳалар; 

5) ўқитувчиларнинг виртуал услубий бирлашмалари; 

6) ўқитувчи ва талабалар учун форум ва телеконференциялар; 

7) ўқитувчи, талаба ва ота-оналар учун виртуал маслаҳат марказлари; 

8) талабаларнинг илмий бирлашмалари. 

Мултимедиали электрон дарсликларининг асосий ташкил этувчилари бўлиб 

қуйидагилар хизмат қилади: 

1) ташкилий ва сервис функцияларини бажарувчи навигатор-дастур, 

(фойдаланувчини рўйхатга олиш, ўрганилаётган фан бўйича маълумотлар, ўқитиш 

натижаларини белгилаш); 

2) меню элементлари, статистик ва динамик тасвирлар, матнларни ўз ичига 

олган, ягона мантиқий структурага бирлашган ўзаро боғлиқ HTML ҳужжатлари 

тўпламини ўзида акс эттирган мультимедиали электрон дарслик; 

3) автоматлаштирилган лаборатория практикуми; 

4) билимларни текшириш ва синаб кўриш тизими. 

Хулоса қилиб айтганда, электрон ўқув адабиётлар ўз мазмуни, тайёрланиш 

сифати даражасига кўра “дарслик-ўқитувчи” мақомига кўтарилиши, унда таълимни 

индивидуаллаштириш тамойилларига кўра мустақил ҳолда таълим олишнинг ҳамма 

хусусиятлари ўз аксини топиши зарур.  

